
U V O D 

Da bi se mogle zadovoljiti javne potrebe mora postojati određeni sistem za prikupljanje javnih prihoda. 
Javni prihodi su novčana sredstva kojima država i druga javno pravna tijela zadovoljavaju javne potrebe 
iz njihove nadležnosti. 

Možemo još reći da su javni (društveni) prihodi novčana sredstva koja država,odnosno društvena 
zajednica prikuplja radi pokrivanja društvenih rashoda. Prema tome oni imaju osnovnu namjenu 
pokrivanje i finansiranje društvenih (javnih) funkcija. Javni prihodi se javljaju različitim osnovnim oblicima 
kao što su: porezi, prihodi od javne imovine, doprinosi, takse, carine, javni zajam (dug) i dr. 

Javni zajam (dug) predstavlja oblik javnog prihoda koji ostvaruje država ili drugo tijelo kao nosilac 
dohotka. Javni zajam najčešće nastaje u uslovima kada su državi u kratkom roku potrebna sredstva za 
određene, najčešće vanredne javne rashode koje ne može da pokrije redovnim javnim prihodima. Danas 
je javni zajam jedan od osnovnih oblika javnih prihoda u razvijenim tržišnim privredama. Međutim sve do 
početka XIX vijeka, javni zajam nije bio razvijen, prije svega zbog toga što su finansije bile nesređene, što 
se nisu plaćale kamate niti se vršila amortizacija javnog zajma. Pored ovih razloga, postojala je i 
nesigurnost i nepovjerenje kod potencijalnih zajmodavaca. Početak XIX vijeka dolazi do razvoja 
kapitalističkih produkcionih odnosa, i samim tim je povuklo razvoj i institucija i sistem javnog zajma. 

